Molitva koja će promijeniti tvoj život

Sudeći po onome što je rekao jedan humorist, «Bog uvijek odgovara na molitvu. Nekada je to «Da» a nekada  «Ne». Nekada je to «Sačekaj malo.» A nekada, «Ti mora da se šališ!»

Siguran sam da Bog također ima smisao za humor, i mora da ima različite reakcije na neke naše molitve. Neko prilazi Bogu kao «Djedu Božićnjaku na nebu» sa «daj, daj, daj» zahtjevima. Drugi prilaze Bogu kao da koriste neku vrstu «Aladinove čarobne lampe» čekajući da im se svaki hir i želja ispune.

Mnogi, ipak, prilaze Bogu sa pravim motivom. Molitve tih ljudi su one koje Bog čuje, poštuje, i odgovara na njih. Jedna takva molitva je zabilježena u Bibliji od gotovo nepoznatog čovjeka čije ime je Jabes. On je molio:» Ako me odista blagosloviš, raširi moje područje, neka bude tvoja ruka uza me i sačuvaj me od zla, tako da se ne mučim!»1
Očigledno je Jabes molio iz ispravnog motiva, jer je Bog čuo i uslišio njegovu molitvu. Moliti se iz pravog motiva, to je jedan od ključeva da molitva bude uslišana. Jakov, Isusov brat, je rekao, « Nemate jer ne molite. A kada molite, molite zbog pogrešnog motiva.»2
Još jedan ključ za efektivnu molitvu je moliti se iskreno. Kao što je David napisao u Psalmima, «Blizu je Jahve svima koji ga prizivlju, svima koji ga zazivaju iskreno.»3
Nedavno sam pročitao o iskustvu jedne žene kada je bila blizu smrti. Ne znam da li se to stvarno desilo ili je to ona samo zamišljala, ali mi se svidjelo njeno viđenje molitve. Ona je «vidjela» sebe na nebu i, gledajući dole na zemlju, vidjela je i brojne zrake svjetlosti koji su dopirali do Boga. Oni su, u njenom umu, predstavljali molitve Božijih ljudi.

Ona je «vidjela»...brojne zrake svjetlosti koje su dopirale do Boga. Te zrake su, u njenom umu, predstavljale  molitve Božijih ljudi.

Ja također volim  «vidjeti» moje molitve kao zrake svjetlosti koje dosežu do Boga. Svjetlo je simbol istine a molitva je ta koja dolazi iz srca – ona je iskrena i stvarna – ona ide visoko iznad i doseže do Boga te dobija odgovor.

Nekada kada se molim za prijatelja, molim Boga da okruži tu osobu sa zrakama svjetlosti kojiće joj pokazati put kojim treba ići i voditi je ka istini. Isto to molim za sebe.

I svaki dan volim moliti molitvu Jabesa. Ona se sastoji od četiri jednostavna dijela.

Prvo, « Oh, da me odista blagosloviš.» Činjenica je da Bog želi da blagoslovi svakog od nas na prekrasan način. On ima namjeru za svakoga od nas i kada živimo u skladu sa tom namjerom, automatski dobijamo Božiji blagoslov.

Da to uradimo, prvo moramo da shvatimo da smo u Božijim očima svi zgriješili, i kao posljedica toga, postali smo odvojeni od njega i trebamo njegov oproštaj. Zato što nas Bog voli i želi da nas blagoslovi, dao nam je svog Sina, Isusa, da plati kaznu za naš grijeh ( smrt ), kako bi nam moglo biti oprošteno i kako bismo mogli dobiti dar vječnog života. Kada prihvatimo Isusa u naše srce i život, tada smo ponovo spojeni sa Bogom i možemo primiti njegove brojne blagoslove.

Molitva koja će promijeniti tvoj život

U svojoj knjizi, Iskusiti Boga, Henry Blackaby daje jednostavnu ali znakovitu tvrdnju o tome da dok tragamo za tim šta Bog želi sa našim životom, mnogo je važnije da tragamo da otkrijemo Božiju volju; gdje on djeluje i koji su njegovi planovi. Također, moramo tražiti od njega da budemo dio tog plana. To je siguran put da iskusimo Boga i primimo njegov blagoslov.

Drugo: «Molim te da budeš sa mnom, u svemu što činim.» Kada prihvatimo Isusa kao ličnog Gospodina i Spasitelja, imamo njegovo obećanje da nas nikada neće napustiti. On je rekao, « Sigurno te neću ostaviti; nipošto te neću zapustiti.»4 Da to prevedemo bukvalno, značilo bi, «Isus reče, ' Nikada, nikada, nikada, nikada, nikada te neću napustiti.'» Kada zamolimo Boga da bude sa nama u svemu što činimo, moramo biti sigurni da je sve što činimo u skladu sa njegovom željom i tada znamo da će on biti sa nama.

Treće: «Raširi moje područje.» Moleći ovu molitvu gotovo svaki dan, godinama, kada pogledam u prošlost, apsolutno me zapanjuje kada vidim šta je Bog uradio i kako je odgovorio na tu molitvu. U vremenskom škripcu, počeli smo sa službom ACTS literature ministry u Adelaidi, Južna Australija, sa nevjerovatno malim budžetom, starom mašinom za kucanje i sa pozajmljenom staromodnom kopimašinom. Početak je bio slanje naše prve evanđeoske poruke poštom, Kako biti siguran da si spašen, i to učenicima srednje škole u Adelaidi, zatim porodicama u Južnoj Australiji a nakon toga i porodicama širom cijele Australije.

ACTS se zatim proširio na Novi Zeland a onda na Sjevernu Ameriku, gdje nas je Bog iskoristio da proširi evanđelje milionima ljudi širom svijeta. I sada Sjeverno Američka ACTS literature ministry je iskorištena od strane drugih organizacija da dodirne živote hiljada ljudi iz svijeta biznisa te mnogih drugih profesija.

«Isus reče, 'Nikada, nikada, nikada, nikada te neću napustiti.»

Štaviše, naša literatura se našla na internetu širom svijeta što je stvorilo mogućnost da se Božija poruka o životu podijeli sa nebrojenim milionima ljudi u godinama koje dolaze. Razgovor o proširivanju područja – onih za koje nikada nisam ni sanjao da su moguće!

Nastavio sam da molim dan za danom, godinu za godinom, molitvu Jabesa, te da ja i ACTS postanemo dio Božijeg plana i onoga što on radi u svijetu danas.

Četvrto, «Sačuvaj me od zla tako da se ne mučim.» Poznavajući moju ljudsku slabost, znam da vlastitim snagama ne mogu stalno živjeti u skladu sa Božijom željom. Zato svaki dan molim Boga da me čuva od zla i nesreće.

Ohrabrujem vas da molite Jabesovu molitvu svaki dan, do kraja vašeg života. Ako se molite iz ispravnog motiva, možete biti sigurni da će Bog čuti i odgovoriti vam, baš kao što je to uradio Jabesu.

*Napomena: Ako sumnjate u vašu povezanost sa Bogom, molimo da nam pišete i poslaćemo vam besplatnu kopiju «Kako biti siguran da si spašen.»

1. 1 Knjiga ljetopisa 4:10 ( parafrazirano ) 2. Jakov 4:3 ( parafrazirano ) 3. Psalmi 145:18 ( parafrazirano ). 4. Hebrejima 13:5. 5. Psalmi 56:11 

( parafrazirano )

Ti također možeš biti pobjednik
Bila je godina 1924 – ta. Olimpijada je bila održana u Parizu. Film, dobitnik nagrade, Vatrene kočije, govori o sjajnoj priči o dva trkača, Haroldu Abrahamsu, jevrejskom studentu, i Eric Liddellu, škotlanđaninu. Obadvojica su bila predodređena da pobijede.

Abrahams je trčao za svoj narod. Liddell zbog svojih religioznih ubjeđenja.

Obadvojica su dala sve što su imala. Obadvojica su pobijedila.

Ali, oni nisu bili pobjednici zato što su pobijedili. Pobijedili su zato što su bili pobjednici.

Svi su ljudi ili pobjednici, ili gubitnici ili obadvoje po malo. Ali svako može biti pobjednik ako on ili ona to zaista žele da budu.

Prvi princip koji se mora poštovati je da je pobjeda cilj. Jedna stvar je sigurna, pobjednici uvijek imaju poseban cilj za koji se bore. Za njih, pobjeda je mogućnost da osvoje cilj koji je vrijedan toga, i da onda upotrijebe sve svoje snage za postizanje tog cilja.

Zato, ako želiš da budeš pobjednik, moraš imati poseban cilj u svom životu. Šta zaista želiš da postigneš sa svojim životom? Budi iskren. Neka to bude tvoj cilj. Zapiši to, dajući sebi razumno vrijeme da to ostvariš. Teži tom cilju svaki dan. Zamisli kao da si ga već ostvario. Zatvori oči i zamisli da je cilj dostignut. To će pomoći da cilj dosegne tvoj podsvjesni um, gdje ćeš otvoriti nevjerovatne izvore tvog «unutrašnjeg» sebe koji će ti pomoći da postigneš ono što tvoje srce želi.

Ako vjeruješ u sebe 

· da možeš pobijediti – 

možeš. Ako ne vjeruješ, ne možeš.
Drugo, pobjeđivanje je filozofija, i, tvoja filozofija, pojednostavljeno gledajući, je tvoj sistem vjerovanja. Pored drugih stvari, moraš vjerovati u sebe baš kao i u svoje razloge.

Ako vjeruješ u sebe – da možeš pobijediti – možeš. Ako ne vjeruješ, ne možeš.

Kao što jedna osoba reče, « Težiti ka obilju, ali ipak očekivati siromaštvo; uvijek sumnjati u svoju sposobnost da dobiješ ono čemu žudiš je kao pokušavati da odeš na istok putujući na zapad. Ne postoji filozofija koja će pomoći čovjeku da uspije, kada on uvijek sumnja u svoju sposobnost da to uradi, i pored toga privlači neuspijeh. Bez obzira koliko jako radiš da uspiješ, ako su ti misli zasićene strahom od poraza, to će ubiti tvoj trud, neutralisati tvoje napore, i onemogućiti uspjeh.

Također treba da vjeruješ u svoj razlog. Ako ti ne vjeruješ, neće ni niko drugi.

Prije nekoliko godina, Marjorije Jackson, australijanska olimpijska pobjednica, bila je skrhana činjenicom da njen muž ima leukemiju. Rekla je, «Njegova patnja je bila velika, i izgubila sam vjeru u Boga.»

Nakon njegove smrti, ne samo da je našla novu vjeru već i novu životnu svrhu. Opisujući svoje iskustvo, rekla je, « Pete je umro, i sjela sam na krevet držeći ga. Tada se desilo čudo, jer me je obavio veliki mir. Osjetila sam prisustvo Boga svuda oko mene. Bila sa tako mirna, znala sam da Pete više nema bolove, i da je sa Bogom kome je vjerovao i koga je volio.

«Osjetila sam da mi je Bog bio dozvolio da podjelim tu patnju zbog svrhe. Tada sam ga zamolila da mi pokaže šta bih mogla uraditi.»

Pokrenula je Peter Nelson Leukemia Research Foundation - Peter Nelsonovu fondaciju za istraživanje leukemije -, čiji je cilj osiguravanje novca za pronalaženje lijeka za leukemiju.

Treće, pobjeđivanje je stav, tvoj stav o tome šta osjećaš o onom u što vjeruješ. To osigurava motivaciju.

U svojoj knjizi, Rođen da pobjeđuje, Muriel James i Dorothy Jongward objašnjavaju kako je pobjeđivanje stanje uma – i stav u što vjeruješ.

«Pobjednici se ne boje da idu po ono što žele, ali to rade na odgovarajuće

načine. Pobjednici ne stiču uvjerenost kontrolišući druge. Oni ne podmeću sebi poraz.

«Pobjednici odbacuju nerealne predstave o sopstvenoj ništavnosti ili nadmoći.

«Pobjednici mogu povremeno uzgubiti tle ispod sebe ili razočarati. Ipak, uprkos  preprekama, oni dostižu osnovno samopouzdanje. Za njih dostignuće nije najvažnija stvar. Ali izvornost jeste.»

Drugim riječima, biti realan znači pobjeđivati. Kada su ljudi realni – to znači, kada su iskreni sami sa sobom i kada vide svoj istinski potencijal isto tako kao i svoju slabost – mogu biti slobodni da dostignu svoje ciljeve iz ispravne namjere. Umjesto da budu vođeni pogrešnim motivima i nesvjesnim potrebama, mogu preuzeti kontrolu nad svojim životima i sudbinama. Bez obzira na porijeklo, puna odgovornost dolazi od onog što su postali i šta rade. To je ono što svaku osobu čini pobjednikom.

Pobjednici znaju i rješavaju se svoje prošlosti. Oni žive u sadašnjosti. Planiraju budućnost. I bez obzira na razočarenja, uvijek se dižu, počinju ponovo i nikada ne odustaju.

I na kraju, pobjeđivanje je način života – način koji poziva na akciju. To je ono što radiš da bi dostigao svoje ciljeve.

Kada je jednom Abraham izgubio u utrci sa Liddellom, bio je tako obeshrabren da je htjeo odustati. Svojoj prijateljici je rekao, «Trčim da pobjedim. Ako ne pobjeđujem, ne trčim.»

«A ako ne trčiš, nećeš pobjediti,» njegova prijateljica je ljuto odgovorila.

Ponovo je trčio. I pobjedio.

Pobjednici ne posmatraju kako se stvari dešavaju. Oni čine da se one dešavaju.

Radi se o tome da «Oni koji odustaju nikada ne pobjeđuju a pobjednici nikada ne odustaju.» Pobjednici ne posmatraju kako se dešavaju. Oni čine da se one dešavaju.

Dakle, ako želiš da budeš pobjednik, počni danas sa zapisivanjem svojih ciljeva. Zatim odmah počni raditi na njihovom ostvarivanju. Počinjanje je teži dio. Ali kada jednom počneš, već si učinio pola. Zatim radi na ostvarivanju ciljeva, korak po korak. Kao što je prije rečeno, «Korak po korak mi idemo dalje – milja po milja teško ostvarit je cilja!» 

I zapamtite, čak i najduža trka počinje sa prvim korakom.

I ako želiš da budeš pravi pobjednik, budi siguran da su tvoji ciljevi u skladu sa Božijom voljom za tvoj život. On želi da dostigneš svoje prave mogućnosti i da postaneš pravi pobjednik.

Pobjeđivanje je kao ono što je Bog rekao Jošui prije stotinu godina: » Dao sam ti obećanu zemlju. Tvoja je, ali ti je moraš uzgajati, baštiniti  i imati za sebe.»

To je ono što Bog danas govori svakome od nas. »Imam plan za tvoj život. Imam i mogućnost za tebe da ga dostigneš. Daću ti i uspjeh, također, ako ćeš me slijediti. Imam za tebe dar opraštanja grijeha, i dar vječnog života. Sve je to tvoje. Ali ti moraš odgovoriti na moj poziv, moraš ustati i prihvatiti te darove kao svoje.»

Početni korak je molitva, «Dragi Bože, želim u tvome timu da budem pobjednik. Želim da otkrijem tvoju namjeru i cilj u mom životu. Odgovaram na tvoj poziv da te slijedim. Predajem svoj život tebi i vjerujem da ćeš me voditi na svakom mom koraku.»

Svakodnevno daj život Bogu i uzdaj se u njega, i ti ćeš također biti pobjednik. Kao što je Solomon napisao u Izrekama: «Uzdaj se u Jahvu svim srcem i ne oslanjaj se na vlastiti razbor. Misli na nj na svim svojim putovima, i on će ispraviti tvoje staze.»1
1. Izreke 3:5-6.

